
FUSIONFUSION

Projekt finansira Evropska unija. Izneseni stavovi i mišljenja pripadaju
isključivo partnerima projekta i ne odražavaju nužno stavove Evropske
unije ili HADEA-e. Ni Evropska unija, ni tijelo koje dodjeljuje sredstva ne

mogu se smatrati odgovornima za njih.

PARTNERI NA PROJEKTU



PRIJAVITE SE NA
ОКТОВARSKE AKTIVNOSTI

TEST BEFORE INVEST
DVODNEVNA MEĐUNARODNA STRUČNA RADIONICА

Kontrola kvaliteta i numeričke simulacije kroz

praktičnu demonstraciju uređaja i softvera

21. i 22. oktobra 2026.

Isprobajte tehnologije prije odluke o ulaganju.

Praktične demonstracije 3D metrologije, reverznog

inženjeringa, AR inspekcije i CAE simulacija za

unapređenje kontrole kvaliteta i optimizaciju procesa.

PRIJAVE: fusionx@cnt.ba

SKILLS AND TRAINING
POZIV JAVNIM INSTITUCIJAMA

Pisanje projektnih prijedloga za evropske pozive

27. oktobra 2026.

Fokus: programi Digitalna Evropa
i Horizon

Unaprijedite znanja za pripremu projektnih

prijedloga i prijavu na evropske pozive.

PRIJAVE: amra@verlabinstitute.com





FusionX EDIH predstavljen je na međunarodnom tehnološkom događaju GITEX AI
Europe 2026, održanom 30. juna i 1. jula u Berlinu. U okviru
Bosanskohercegovačkog nacionalnog paviljona, FusionX je predstavljen kao
Evropski digitalni inovacijski hub za Bosnu i Hercegovinu, s fokusom na podršku
kompanijama i organizacijama u procesu digitalne transformacije.
Događaj je okupio više od 20 kompanija, institucija i partnerskih
organizacija iz BiH, dok je kroz paviljon tokom dva dana prošlo više od
1.000 posjetilaca. Učešće FusionX-a dodatno je otvorilo prostor za
međunarodno umrežavanje, povezivanje s potencijalnim evropskim
partnerima i predstavljanje usluga EDIH-a međunarodnoj tehnološkoj i
inovacijskoj zajednici.

FUSIONX PREDSTAVLJEN NA GITEXU U
BERLINU



Dr. Haris Muhić ispred FusionX EDIH-a učestvovao je na EDIH Days događaju u
okviru Digital Week Dortmund (diwodo), koji je okupio 27 učesnika iz 14 zemalja i 19
EDIH centara iz Evropske unije, Zapadnog Balkana, Moldavije i Ukrajine. Događaj je
pružio priliku za povezivanje sa drugim EDIH centrima, razmjenu iskustava i jačanje
međunarodne saradnje u oblasti digitalne transformacije.

Tokom boravka u Dortmundu, dr. Muhić je učestvovao u radnim sesijama i
networking aktivnostima usmjerenim na razmjenu znanja, povezivanje ekosistema i
otvaranje novih mogućnosti za buduću saradnju i razvoj zajedničkih projekata.

EDIH DAYS U DORTMUNDU



Verlab Institut održao je sesiju posvećenu primjeni računarstva visokih performansi
(HPC) i vještačke inteligencije u biomedicini i zdravstvu u okviru 17. međunarodne
konferencije MEDICON 2026, održane na Univerzitetu u Sieni, Italija. Sesija je
otvorila prostor za razmjenu iskustava o primjeni naprednih digitalnih tehnologija u
istraživanju i zdravstvenoj praksi, uz poseban osvrt na razvoj kompetencija
potrebnih za njihovu širu primjenu. Predstavljeni su istraživački pravci, kao i iskustva
u digitalnoj transformaciji zdravstva koja razvijamo kroz FusionX EDIH.

FUSIONX NA MEDICON 2026 - SIENA



Tokom trodnevne Erasmus+ RDBIH studijske posjete i projektnog sastanka na
Univerzitetu Makedonije u Solunu, FusionX EDIH predstavljen je predstavnicima
partnerskih institucija uključenih u projektni konzorcij.

Predstavnici Bit Alliancea, Kristina Erak i Hamza Čengić, predstavili su aktivnosti,
usluge i potencijal FusionX-a u oblastima digitalne transformacije, inovacija,
saradnje akademske zajednice i privrede te razvoja inovacijskog ekosistema u BiH.
Događaj je okupio oko 30 učesnika iz 20 institucija, a susret je otvorio mogućnosti
za buduću saradnju, razmjenu znanja i povezivanje istraživačkih institucija,
univerziteta i kompanija kroz aktivnosti digitalizacije i inovacija.

FUSIONX NA SASTANKU U SOLUNU



Kroz FusionX usluge Access to Finance i Innovation Ecosystem, omogućili smo
startupima Longevity.ba, Nutrisoft.ba i Rezervator.ba da svoja rješenja predstave
pred investitorima i povežu se s regionalnom healthtech zajednicom na događaju
HealthTech Adria 2026, održanom 1. i 2. oktobra u Splitu.

SPLIT - TRI BH. STARTUPA PRED
INVESTITORIMA NA HEALTHTECH ADRIA
2026

ACCESS TO FINANCE USLUGA



Za mnoge kompanije izazov nije prepoznati šta treba
unaprijediti, nego pronaći odgovarajuću podršku da se
promjena zaista ostvari. 

Kako je eDIH FusionX podržao tri kompanije na njihovom putu
zelene i digitalne transformacije

Energetski gubici, zahtjevi evropskog tržišta i dugotrajna ručna
obrada podataka dio su svakodnevnog poslovanja. Njihovo
rješavanje traži stručnost, ulaganja i partnera koji razumije

potrebe kompanije. Upravo tu svoju ulogu ostvaruje FusionX -
Evropski digitalni inovacijski hub (EDIH) u Bosni i Hercegovini.

Na osnovu identificiranih potreba, planiranih mjera i
procijenjenih investicija, stručnjaci FusionX-a pomažu
kompanijama da bolje razumiju dostupne mogućnosti

finansiranja. To uključuje relevantne grantove, programe
podrške, kreditne linije i druge izvore finansiranja namijenjene

digitalnoj i zelenoj transformaciji. Podrška obuhvata i
usmjeravanje kompanije prema odgovarajućim instrumentima

te pripremu kvalitetnije osnove za razgovore s finansijskim
institucijama, investitorima i programima podrške.

U proteklom ciklusu podrške kompanije iz oblasti
metaloprerađivačke industrije, proizvodnje industrijskih
dizalica i transportne opreme te geodetskih usluga dobili su
podršku da svoje razvojne potrebe povežu s odgovarajućim
izvorom podrške - i stručne i financijske. Kompanije su uz
stručnu podršku članova FusionX tima, uz vlastito
sufinansiranje angažovale pružaoce usluga za unapređenje
poslovanja u oblastima zelene tranzicije, digitalne
transformacije i tehnoloških inovacija. 



Priča kompanije iz Kreševa: podaci kao osnova za energetski efikasniju proizvodnju

Za METALOS d.o.o. Kreševo, proizvođača metalnih konstrukcija i ogradnih sistema, energetska
efikasnost i priprema za zahtjeve evropskog tržišta predstavljaju važan dio daljnjeg razvoja. Važan
aspekt tog razvoja je i CBAM, mehanizam EU za ugljično prilagođavanje na granicama, koji zahtijeva
pouzdane podatke o emisijama povezanim s proizvodnjom. Kompaniji je nedostajao integrisani sistem
za praćenje potrošnje energije, resursa i emisija po proizvodnim procesima, što je otežavalo
prepoznavanje mogućih ušteda, planiranje investicija i pripremu CBAM izvještaja. Dodatni izazov bio je
nedostatak plana za uvođenje obnovljivih izvora energije u proizvodnju. 
U vremenskom periodu od 3 mjeseca proveden je energetski i resursni audit, kojim su analizirani
proizvodni procesi i potrošnja energije i drugih resursa. Na osnovu nalaza izrađen je plan mjera za
unapređenje grijanja, rasvjete, sistema komprimovanog zraka i proizvodnih procesa te su razmotrene
mogućnosti korištenja solarne energije. Razvijen je i prilagođeni digitalni alat za praćenje energetskih
pokazatelja i emisija stakleničkih plinova, pripremljen CBAM izvještaj i provedena obuka zaposlenih. 
Za ovu kompaniju saradnja s eDIH FusionX i njegovim stručnjacima rezultirala je jasnim prioritetima za
ulaganja u energetsku efikasnost i uspostavljanjem osnove za sistematsko praćenje potrošnje i emisija.
Rezultati projekta omogućavaju kompaniji da investicione odluke donosi na temelju tehničkih i
ekonomskih analiza te da podatke potrebne za CBAM izvještavanje prikuplja i obrađuje na strukturiran
način. 

Priča kompanije iz Gračanice: jasan plan za zelenu tranziciju

SEMING d.o.o. Gračanica, specijaliziran za projektovanje, proizvodnju i montažu industrijskih dizalica i
transportne opreme, svoju je razvojnu potrebu usmjerio na održiviju i energetski efikasniju proizvodnju.
Kompaniji je nedostajao sistemski pristup upravljanju energijom, uz ograničene podatke o potrošnji po
proizvodnim procesima i nepostojanje sistema za praćenje emisija stakleničkih plinova. Dodatni izazov
predstavljali su loše toplotne karakteristike proizvodnog objekta, energetski neefikasan sistem grijanja i
zastarjela rasvjeta, koji su doprinosili povećanoj potrošnji energije i višim operativnim troškovima. 
U vremenskom periodu od 3 mjeseca analizirani su proizvodni procesi, potrošnja energije, sistem
grijanja, rasvjeta i toplotne karakteristike proizvodnog objekta. Procijenjene su direktne i indirektne
emisije stakleničkih plinova te definisane prioritetne mjere za unapređenje energetske efikasnosti.
Projekat je obuhvatio analizu mogućnosti korištenja fotonaponske elektrane, preporuke za
uspostavljanje sistema energetskog menadžmenta i pripremu podataka i procedura za buduće CBAM
izvještavanje. Razvijen je jednostavan digitalni alat za praćenje energetskih i okolišnih pokazatelja, uz
obuku zaposlenih za njegovu primjenu.
Za ovu kompaniju saradnja s eDIH FusionX i njegovim stručnjacima rezultirala je sistemskim pregledom
energetskih gubitaka i razvojem plana ulaganja s procjenom mogućih ušteda. Rezultati projekta
omogućavaju kompaniji da naredne korake zelene tranzicije planira prema jasno utvrđenim potrebama i
prioritetima. 

Metalos d.o.o. Seming d.o.o.



Priča kompanije iz Sarajeva: od terenskih mjerenja do automatizovane izrade elaborata

Geodet d.o.o. Sarajevo, kompanija specijalizirana za geodetske usluge, uključujući terenska snimanja,
izradu geodetskih situacija, parcelaciju zemljišta i izradu baza podataka, svoju je razvojnu potrebu
usmjerila na efikasniju obradu mjerenja i pripremu dokumentacije. Savremena oprema za satelitska
geodetska mjerenja prikupljala je podatke koji su se zatim obrađivali ručno. Takav postupak
zahtijevao je značajno vrijeme i povećavao mogućnost grešaka, posebno kod obimnijih poslova.
U vremenskom periodu od 3 mjeseca razvijen je softver koji automatski preuzima i obrađuje podatke
iz mjernih uređaja, popunjava odgovarajuće geodetske obrasce i generiše elaborate u Excel formatu.
Rješenje je testirano na stvarnim terenskim podacima, a provjere su potvrdile pouzdanost prenosa i
obrade podataka iz podržanih formata. Izrađeno je korisničko uputstvo i provedeno osposobljavanje
korisnika, dok je procjena digitalne konkurentnosti izdvojila pravce za daljnji razvoj kompanije.
Za ovu kompaniju saradnja s eDIH FusionX rezultirala je funkcionalnim rješenjem spremnim za
svakodnevnu upotrebu, koje smanjuje potrebu za ručnim unosom i olakšava pripremu elaborata.
Time je savremena terenska oprema povezana s digitalnim procesom obrade, uz veću standardizaciju
rada i manji rizik od grešaka.



FUSIONFUSION



Na DIH Forumu 2026, održanom 30. septembra u Sarajevu, predstavili smo
FusionX, naša područja ekspertize i ključne usluge kojima podržavamo mala i
srednja preduzeća u digitalnoj transformaciji.

U okviru sesije posvećene novoosnovanim evropskim digitalnim inovacijskim
hubovima govorili smo o mogućnostima koje program Digitalna Evropa otvara
kompanijama i organizacijama iz BiH. Poseban naglasak bio je na pristupu
stručnom znanju i savremenim tehnologijama, testiranju rješenja prije ulaganja,
razvoju digitalnih vještina i povezivanju s evropskim inovacijskim ekosistemom.

Učešće na Forumu bilo je prilika da približimo FusionX podršku poslovnoj zajednici i
otvorimo razgovore o novim partnerstvima. Kroz povezivanje istraživanja,
tehnologije i poslovnih potreba nastavljamo pomagati kompanijama da svoje ideje
pretvore u konkretne projekte digitalne transformacije.

FUSIONX NA DIH FORUMU 2026: PODRŠKA
KOMPANIJAMA NA PUTU DIGITALNE
TRANSFORMACIJE



FUSIONX EDIH NA SARAJEVO UNLIMITED 
U okviru Sarajevo Unlimited kongresa, održanog 24.09.2026. godine u hotelu
Holiday u Sarajevu, Kenan Kekić je ispred eMedita predstavio FusionX eDIH
projekat.

Prezentacija je učesnicima približila konkretne mogućnosti koje FusionX pruža
malim i srednjim preduzećima, uključujući podršku u procesu digitalne
transformacije, pristup stručnom znanju, uslugama i resursima koji mogu pomoći
kompanijama u unapređenju njihovog poslovanja i uvođenju novih digitalnih
rješenja.



Kroz BH TechLab i EDIH aktivnosti, BH Telecom povezuje domaće tehnološke
timove i organizacije sa konkretnim potrebama tržišta, pružajući podršku razvoju
digitalnih proizvoda i usluga.

Zajednički razvoj sa startupima
Jedan od primjera je saradnja sa startupom STRINTECH d.o.o., odabranim kroz
preselekciju 2025. godine. BH Telecom i STRINTECH zajedno razvijaju modularni
softver za upravljanje sponzorstvima i donacijama, sa AI funkcijama za obradu
prijava prema kriterijima donatora. 

BH Telecom ulaže 39.900 KM, odnosno 60% ulaganja, dok STRINTECH učestvuje
sa 40% kroz rad svog tima. BH Telecom će biti prvi korisnik i referenca proizvoda, uz
podršku startupu kroz svoje prodajne i marketinške kanale. Izlazak proizvoda na
tržište planiran je početkom 2027. godine.

Digitalizacija i cloud usluge
U septembru 2026. BH Telecom je u Općini Vogošća realizovao OVIS DMS i cloud
uslugu, omogućavajući elektronsko upravljanje dokumentima i cloud infrastrukturu
za rad sistema.
U okviru EDIH aktivnosti održane su i konsultacije sa BIHAMK-om, BUTMIR d.o.o.,
Rayex Prometom i GAUSS-omo njihovim potrebama za cloud infrastrukturom.

Podrška tehnološkim timovima
Od marta 2026. razmotreno je sedam projektnih prijedloga iz oblasti AI-ja,
pametnog parkiranja, energetske efikasnosti, turizma, automobilske industrije i
drugih oblasti. Timovima se pruža savjetodavna podrška u definisanju proizvoda,
korisnika, tržišnog potencijala i poslovnog modela.

BH TELECOM: PARTNERSTVO,
DIGITALIZACIJA I PODRŠKA STARTUPIMA



Tokom septembra 2026. godine, BH Telecom je na konferencijama Sarajevo
Unlimited 11 i Values for Impact 2026 predstavio BH TechLab i model partnerskog
razvoja digitalnih proizvoda. Model omogućava tehnološkim timovima da svoje
ideje razvijaju uz podršku BH Telecoma kroz definisanje, razvoj i testiranje proizvoda,
kao i prvu referencu i podršku pri izlasku na tržište.

BH TECHLAB: SARADNJA I PODRŠKA
STARTUPIMA



Kako otpad pretvoriti u vrijedan resurs i otvoriti nove mogućnosti za održivo
poslovanje? Ovo pitanje bilo je u središtu međunarodne konferencije „OTPAD-
RESURS za razvoj cirkularne ekonomije“, održane 7. i 8. septembra 2026. godine u
Sarajevu.

Konferencija je okupila predstavnike institucija, privrede, komunalnog sektora i
akademske zajednice, koji su razmijenili iskustva i predstavili rješenja za
unapređenje upravljanja otpadom. Poseban fokus bio je na zelenoj tranziciji,
evropskim standardima i investicijama koje mogu podržati efikasnije korištenje
resursa.

Razgovori su istakli značaj saradnje različitih sektora u razvoju cirkularne ekonomije,
kao i mogućnosti da domaće kompanije kroz održivije poslovanje ojačaju svoju
konkurentnost.

OTPAD KAO RESURS: PRILIKE ZA RAZVOJ
CIRKULARNE EKONOMIJE



7. I 8. septembra 2026. CIDEA je realizovala edukacije iz oblasti energetske
efikasnosti. Slaviša Lukić govorio je o značaju FusionX  eDIH-a i mogućnostima da
preduzeća kroz saradnju sa stručnjacima konzorcijuma sagledaju potrebe za
digitalizacijom i unaprijede  poslovne procese. Povezivanje teme energetske
efikasnosti s digitalnim alatima otvorilo je razgovor o praktičnoj primjeni tehnologije
u poslovanju. 

OBUKE IZ ENERGETSKE EFIKASNOSTI



Tokom obuka za preduzetnike iz oblasti digitalnog marketinga i primjene AI alata,
CIDEA je predstavila FusionX eDIH i mogućnosti koje projekat pruža preduzećima u
procesu digitalne transformacije.

Učesnici su upoznati sa ulogom FusionX eDIH-a u razvoju digitalnih kompetencija,
usvajanju novih tehnologija i povezivanju preduzeća sa stručnim znanjem i
podrškom. Poseban fokus stavljen je na praktičnu primjenu digitalnog marketinga i
AI alata u svakodnevnom poslovanju, kao i mogućnosti buduće saradnje i
uključivanja u aktivnosti konzorcijuma.

OBUKE IZ DIGITALNOG MARKETINGA I AI
ALATA



U junu 2026. godine realizovana je obuka za 20 nastavnika srednjih stručnih škola iz
oblasti 3D modeliranja, CNC-a, IoT-a, 3D printanja, 3D skeniranja i digitalizacije
upravljanja energijom. Učesnici su posjetili i Alfa Therm d.o.o. Mostar, gdje su se
upoznali sa primjenom digitalnih sistema u upravljanju tehničkim sistemima u
zgradama.

OBUKA NASTAVNIKA ZA DIGITALNE
TEHNOLOGIJE



GDJE MOŽETE STUPITI U KONTAKT
DIREKTNO S FUSIONX U NAREDNOM

PERIODU?



Šesto izdanje IT.reboot sajma i konferencije donosi tri dana
predavanja, panela, radionica, takmičenja i networkinga.
Program obuhvata teme poput digitalizacije, umjetne
inteligencije, turizma, poslovanja i održivog razvoja, uz

hackathon, takmičenje za srednjoškolce i međunarodno
takmičenje u robotici. 

Skenirajte za više informacija



Prva međunarodna naučno-stručna konferencija INSAM 2026
okuplja istraživače i stručnjake iz više od deset naučnih oblasti,

uključujući primijenjenu biologiju, medicinsku fiziku, hemiju,
matematiku, GIS i održivi razvoj. Konferencija će biti održana na
Prirodno-matematičkom fakultetu Univerziteta u Tuzli i pruža

prostor za razmjenu savremenih naučnih spoznaja i
interdisciplinarnih pristupa.

Skenirajte za više informacija



NetWork 14 pod temom „HUMAN UPGRADE“ okuplja IT i
poslovnu zajednicu kroz više od 90 predavanja i 100 govornika.

Konferencija stavlja fokus na savremene tehnologije,
poslovanje, inovacije, umrežavanje i razvoj novih ideja,

Skenirajte za više informacija



Smart City Forum donosi razgovore o digitalnoj transformaciji
gradova, modernizaciji javnih usluga, upravljanju podacima,
umjetnoj inteligenciji, IoT-u, digitalnim blizancima i cyber

sigurnosti. Forum povezuje javni sektor, tehnologiju i poslovnu
zajednicu u potrazi za rješenjima za digitalne, otporne i održive

gradove.

Skenirajte za više informacija


